
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
রবীন্দ্র-রচনাবলী
তাই যে কালো চোখের কোণে
চাউনি তাহার উতল হল অকারণে ;
তাই সে থেকে থেকে
হঠাৎ আপন ছায়া দেখে
চমকে দাড়ায় বেঁকে ।
একদা এক বিকাল বেলায় আমলকীবন অধীর যখন ঝিকিমিকি আলোর খেলায়,
তপ্ত হাওয়া ব্যথিয়ে ওঠে আমের বোলের বাসে, মাঠের পরে মাঠ হয়ে পার ছুটল হরিণ নিরুদ্দেশের আশে ।
সম্মুখে তার জীবনমরণ সকল একাকার,
অজানিতের ভয় কিছু নেই আর ।
ভেবেছিলেম আঁধার হলে পরে
ফিরবে ঘরে
চেনা হাতের অাদর পাবার তরে ।
কুকুরছানা বারে বারে এসে
কাছে ঘেঁষে ঘেঁষে
কেঁদে-কেঁদে চোখের চাওয়ায় শুধায় জনে জনে, “কোথায় গেল, কোথায় গেল, কেন তারে না দেখি অঙ্গনে ।”
আহার ত্যেজে বেড়ায় সে যে, এল না তার সাথি ।
আধার হল, জলল ঘরে বাতি ; উঠল তারা ; মাঠে-মাঠে নামল নীরব রাতি । আতুর চোখের প্রশ্ন নিয়ে ফেরে কুকুর বাইরে ঘরে,
“নাই সে কেন, যায় কেন সে কাহার তরে ।”
কেন যে তা সে-ই কি জানে। গেছে সে যার ডাকে
কোনো কালে দেখে নাই যে তাকে ।

		 এই পাতা শেষ সম্পাদিত হয়েছে ১৬:০৫টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

